
				এই পাতাটির মুদ্রণ সংশোধন করা প্রয়োজন। 
创心 বিবিধ প্ৰবন্ধ
চণ্ডীদাসাদির কবিতা বহিরিান্দ্ৰিয়ের অতীত। তাহার কারণ কেবল এই বাহ প্ৰকৃতির শক্তি। স্কুল প্রকৃতির সঙ্গে স্কুল শরীরেরই নিকট সম্বন্ধ, তাহার আধিক্যে কবিতা একটু ইন্দ্ৰিয়ানুসারিণী হইয়া পড়ে। বিদ্যাপতির দল মনুষ্যহাদয়কে বহিঃপ্রকৃতি ছাড়া করিয়া, কেবল তৎপ্রতি দৃষ্টি করেন, সুতরাং ! তঁহার কবিতা, ইন্দ্ৰিয়ের সংস্রব শূন্য, বিলাস শুন্য, পবিত্র হইয়া উঠে। জয়দেবের গীত, রাধাকৃষ্ণের বিলাসপুর্ণ; বিদ্যাপতির গীত রাধাকৃষ্ণের প্রণয়পূর্ণ। জয়দেব ভোগ ; বিদ্যাপতি আকাঙ্ক্ষা ও স্মৃতি। জয়দেব সুখ, বিদ্যাপতি দুঃখ। জয়দেব বসন্ত, বিদ্যাপতি বর্ষা। জয়দেবের কবিতা, উৎফুল্লকমলজলশোভিত, বিহঙ্গমাকুল, স্বচ্ছ বারিবিশিষ্ট সুন্দর সরোবর ; বিদ্যাপতির কবিতা দূরগামিনী বেগবতী তরঙ্গসন্ধুলা নদী। জয়দেবের কবিতা স্বর্ণহার, বিদ্যাপতির কবিতা রুদ্রাহ্মমালা। জয়দেবের গান, মুরজবীণাসঙ্গিনী স্ত্রীকণ্ঠগীতি ; বিদ্যাপতির গান, সায়াহ্নসমীরণের নিশ্বাস।
আমরা জয়দেব ও বিদ্যাপতির সম্বন্ধে যাহা বলিয়াছি, তঁহাদিগকে এক এক ভিন্নশ্রেণীর গীতিকবির আদর্শস্বরূপ বিবেচনা করিয়া তাহ বলিয়াছি। যাহা, জয়দেব সম্বন্ধে বলিয়াছি, তাহা ভারতচন্দ্ৰ সম্বন্ধে বৰ্ত্তে, যাহা বিদ্যাপতি সম্বন্ধে বলিয়াছি, তাহ গোবিন্দদাস চণ্ডীদাস প্রভৃতি বৈষ্ণব, কবিদিগের সম্বন্ধে বেশী খাটে, বিদ্যাপতি সম্বন্ধে তাঁত খাটে না।
আধুনিক বাঙ্গালি গীতিকাব্যলেখকগণকে একটি তৃতীয়শ্রেণীভুক্ত করা যাইতে পারে। তাহারা আধুনিক ইংরাজি গীতিকবিদিগের অনুগামী। আধুনিক ইংরাজি কবি ও আধুনিক বাঙ্গালি কবিগণ সভ্যতা বৃদ্ধির কারণে স্বতন্ত্র একটি পথে চলিয়াছেন। পূর্বকবিগণ, কেবল আপনাকে চিনিতেন, আপনার নিকটবৰ্ত্তী যাহা, তাহা চিনিতেন। যাহা আভ্যন্তরিক বা নিকটস্থ, তাহার পুঙ্খানুপুঙ্খ সন্ধান জানিতেন, তাহার অননুকরণীয় চিত্রসকল রাখিয়া গিয়াছেন। এক্ষণকার কবিগণ জ্ঞানী—বৈজ্ঞানিক, ইতিহাসবেত্তা, আধ্যাত্মিকতত্ত্ববিৎ । নানা দেশ, নানা কাল, নানা বস্তু তঁহাদিগের চিত্তমধ্যে স্থান পাইয়াছে। তঁহাদিগের বুদ্ধি বহুবিষয়িণী বলিয়া তাহাদিগের কবিতা বহুবিষয়িণী হইয়াছে। তঁহাদিগের বুদ্ধি দূরসম্বন্ধগ্ৰাহিণী বলিয়া তঁহাদিগের কবিতাও দূরসম্বন্ধপ্ৰকাশিকা হইয়াছে। কিন্তু এই বিস্তৃতিগুণ হেতু প্ৰগাঢ়তাগুণের লাঘব হইয়াছে। বিদ্যাপতি প্রভৃতির কবিতার বিষয় সঙ্কীর্ণ, কিন্তু কবিত্ব প্রগাঢ় ; মধুসূদন বা হেমচন্দ্রের কবিতার বিষয় বিস্তৃত, কিন্তু কবিত্ব তাদৃশ প্রগাঢ় নহে। জ্ঞানবৃদ্ধির সঙ্গে সঙ্গে কবিত্বশক্তির হ্রাস হয় বলিয়া যে প্ৰবাদ আছে, ইহা তাহার একটি কারণ। যে জল সঙ্কীর্ণ কূপে १डौद्र, उाश्। उgाtश छgाछेरल उाल १ाऊँौद्ध शांक क।

